
ACEPTACIÓN DA AXUDA
DON/DONA DNI

EN NOME PROPIO/REPRESENTANTE DA ENTIDADE CIF

CON DOMICILIO SOCIAL EN

COMUNICA:

Que unha vez recibida a resolución de concesión da subvención ao abeiro da Orde do 7 de maio de 2010  pola que se desenvolve o 

réxime das axudas á constitución e funcionamento das Agrupacións de Produtores de Plantas Vivas e Produtos da Floricultura.

ACEPTA o seu contido, e comprométese a cumprir o establecido na normativa reguladora.

ANEXO VII

Asdo.:

Lugar e data

de, de

NIF

CONSELLERÍA DO MAR

Resolución do 29 de abril de 2010, da
Dirección Xeral de Desenvolvemento Pes-
queiro, sobre as funcións dos médicos ins-
critos no censo establecido no artigo 43 da
Orde do 23 de outubro de 1999, que regu-
la o exercicio do mergullo profesional na
Comunidade Autónoma de Galicia, e as
dos formadores en materia de seguridade,
no ciclo medio e na formación requirida
para a obtención dos títulos, certificados e
especialidades de mergullo profesional e
extractivo.

O Real decreto 1377/1997, do 29 de agosto, tras-
pasa funcións e servizos á Comunidade Autónoma
de Galicia en materia de mergullo profesional, e o
Decreto 287/1997, do 9 de outubro, asume as fun-
cións e servizos transferidos en materia de mergullo,
e a súa asignación á Consellería do Mar.

A Orde do 14 de outubro de 1997, modificada pola
Orde do 20 de xuño de 2000, aproba as normas de
seguridade para o exercicio de actividades subacuá-
ticas.

O Decreto 152/1998, do 15 de maio, establece as
condicións para o exercicio do mergullo profesional
na Comunidade Autónoma de Galicia.

A Orde do 23 de outubro de 1999, que regula o
exercicio do mergullo profesional na Comunidade
Autónoma de Galicia.

O Decreto 64/2008, do 27 de marzo, polo que se
regula a certificación profesional para a extracción
de recursos específicos con técnicas de mergullo na
Comunidade Autónoma de Galicia.

A Orde do 1 de outubro de 2008 pola que se regu-
la o procedemento de obtención da certificación pro-
fesional para a extracción de recursos específicos
con técnicas de mergullo na Comunidade Autónoma
de Galicia.

O Decreto 312/2009, do 23 de maio, polo que se
establece a estrutura orgánica da Consellería do
Mar, atribúe á Dirección Xeral de Desenvolvemento
Pesqueiro a dirección e coordinación das atribu-
cións que ten asumidas a consellería en materia de
ensino e titulacións náutico pesqueiras e de lecer.

Esta resolución ten por obxecto desenvolver deter-
minados aspectos da Orde do 23 de outubro de
1999, que regula o exercicio do mergullo profesional
na Comunidade Autónoma de Galicia e da Orde do
1 de outubro de 2008 pola que se regula o procede-
mento de obtención da certificación profesional para
a extracción de recursos específicos con técnicas de
mergullo na Comunidade Autónoma de Galicia, con-
cretando as funcións do médico e as dos formadores,
así como as medidas de seguridade que estes deben
aplicar na impartición da formación nesta materia no
ámbito da Comunidade Autónoma de Galicia, de
cara a salvagardar a integridade física e psicolóxica
dos alumnos.

No Instituto Galego de Formación en Acuicultura
(en adiante Igafa), dependendo do Departamento de
Mergullo Profesional, está instalada e en funciona-
mento, unha cámara hiperbárica correctamente
equipada, destinada exclusivamente á realización de
probas e prácticas da formación e ensino do mergu-
llo profesional. É un criterio facultativo xeneraliza-
do que, en caso de accidente de mergullo, os trata-
mentos sexan impartidos en centros hospitalarios
dotados con cámaras hiperbáricas, nos que se pode
dar a debida atención a todas as doenzas derivadas
do accidente, coa presenza doutros especialistas
médicos cuxa asistencia se poida necesitar, e a
infraestrutura sanitaria axeitada.

No Igafa, en caso de accidente de mergullo garán-
tese, mediante o plan de emerxencias e evacuación,
o traslado do accidentado a un complexo hospitala-
rio dotado de cámara hiperbárica operativa e dispo-
ñible equipada con sistema de osixenoterapia, nun
tempo inferior a dúas horas, tal e como exixe a nor-
mativa de seguridade na materia, sendo necesario
darlle publicidade deste acordo aos instrutores e
profesores de mergullo para que adecúen os seus
plans de emerxencia e evacuación a este extremo.

A normativa estatal e a autonómica non mencionan
a presenza do médico nas clases prácticas de pisci-
na, foxo, mar ou augas doces, citando polo contrario,
esta última e de maneira expresa, as probas, activi-
dades e accións formativas nas que si debe estar
presente, ou ser impartidas por el. As lexislacións
doutras comunidades autónomas no territorio espa-
ñol, tampouco fan necesaria nin obrigatoria a pre-
senza do médico nas clases prácticas de piscina,
foxo, mar ou augas doces.

Á hora de aplicar estas normas tamén hai que ter
en conta a sentenza nº 182/2004 do Tribunal Supe-
rior de Xustiza de Galicia que, no seu fallo, anula a
expresión «ou un diplomado universitario en enfer-
maría, con experiencia en medicina subacuática»,
que consta no anexo VIII da Orde do 23 de abril de
1999, que regula o exercicio do mergullo profesional
na Comunidade Autónoma de Galicia.

Á vista do exposto, e en aplicación do establecido
na disposición derradeira segunda da Orde do 23 de
abril de 1999, pola que se regula o exercicio do mer-

gullo profesional na Comunidade Autónoma de Gali-
cia e na disposición derradeira segunda da Orde do
1 de outubro de 2008, pola que se regula o procede-
mento de obtención da certificación profesional para
a extracción de recursos específicos con técnicas de
mergullo na Comunidade Autónoma de Galicia, esta
dirección xeral

RESOLVE:

Primeiro.-Determinar as funcións do médico no
ensino e formación de mergullo profesional e extrac-
tivo. Este deberá estar inscrito no censo establecido
no artigo 43 da Orde do 23 de abril de 1999, de
facultativos habilitados pola Consellería do Mar
para realizar exames médicos aos mergulladores
profesionais, ademais dos incluídos na disposición
adicional segunda da devandita orde.

Estas funcións serán as seguintes:

1. Realizar os exames médicos iniciais e previos a
calquera curso de formación de mergullo profesional
e extractivo, así como os anuais para o exercicio de
actividades subacuáticas profesionais.

2. Estar presente e actuar en caso de lesión ou
accidente na realización das probas físicas en terra
e piscina, e nas probas de compresión e tolerancia
ao osíxeno hiperbárico exixidas polo artigo 32 da
Orde do 23 de abril de 1999, e o artigo 4 da Orde do
1 de outubro de 2008.

3. Impartir no ciclo medio de mergullo o módulo de
«fisiopatoloxía do mergullo e asistencia sanitaria de
urxencia a mergulladores», e os contidos de fisioloxía,
fisiopatoloxía e primeiros auxilios aplicados a
ambientes subacuáticos e hiperbáricos do programa
formativo de mergullo profesional e extractivo, coa
duración que, para cada titulación, curso, especiali-
dade ou certificado de profesionalidade, ten estable-
cido a normativa da Comunidade Autónoma de Gali-
cia.

A presenza do médico non será necesaria no
desenvolvemento das actividades prácticas de pisci-
na, foxo, mar, augas doces ou cámara, do ciclo medio
e dos programas de formación requiridos para a
obtención dos títulos, certificados e especialidades
de mergullo profesional e extractivo, xa que, en apli-
cación da Orde do 14 de outubro de 1997, o respon-
sable de dirixir as actuacións pertinentes en caso de
accidente é o xefe de equipo. Cometido que, no caso
das actividades formativas necesarias para a obten-
ción dos títulos, certificados e especialidades profe-
sionais de mergullo profesional e extractivas, recae
no mergullador instrutor profesional responsable do
curso e nos profesores dos módulos formativos no
caso do ciclo formativo de mergullo profesional.
Funcións que lles encomendan expresamente, tanto
o artigo 41 da Orde do 23 de abril de 1999, o arti-
go 6.2º da Orde do 1 de outubro de 2008, e a norma
estatal relativa á seguridade neste tipo de activida-
des, citada anteriormente.

Segundo.-No caso de lesión ou accidente de mer-
gullo, a responsabilidade do instrutor ou profesor
que actúe nesa práctica formativa concreta como
xefe de equipo, consistirá en poñer en marcha o Plan
de emerxencias e evacuación, facendo unha primei-
ra avaliación das lesións do accidentado, aplicarlle
as primeiras medidas de emerxencia e primeiros
auxilios, e dispoñer o seu traslado a un centro de
saúde, hospital ou centro hospitalario dotado de
cámara hiperbárica operativa, equipada con sistema
de osixenoterapia, segundo fora oportuno. A maiores
destas, poderá aplicar outras medidas de seguridade
que considere oportunas para garantir a seguridade
dos alumnos.

Terceiro.-En todos os cursos de formación que se
impartan na Comunidade Autónoma de Galicia, para
a obtención dos títulos, certificados e especialidades
de mergullo profesional e extractivo, o instrutor res-
ponsable do curso, en todo caso, será o xefe de equi-
po, que deberá ter un plan de emerxencias e evacua-
ción convenientemente legalizado, e cumprir en todo
momento a Orde do 14 de outubro de 1997.

Cuarto.-Os centros que impartan o ciclo medio de
mergullo deberán contar cun plan de emerxencias e
evacuación asinado polas persoas que actuarán de
xefes de equipo, convenientemente legalizado que,
en caso de accidente, protocolice a forma de actua-
ción e garanta a adecuada prestación dos primeiros
auxilios e se fora necesario, a evacuación e traslado
de calquera usuario a un centro hospitalario ou asis-
tencial.

Quinto.-Dadas as singularidades das prácticas dos
módulos do ciclo medio de mergullo, nas que cada
profesor coa titulación de mergullo profesional requi-
rida, na súa calidade de xefe de equipo é responsa-
ble dunha acción formativa específica, e tendo o cen-
tro establecido un procedemento de emerxencias e
un dispositivo de evacuación asinado por estes, cada
xefe de equipo será o responsable da seguridade do
grupo de alumnos cos que traballa, en coordinación
co departamento de mergullo profesional. No desen-
volvemento das ditas prácticas, deberán cumprir a
Orde do 14 de outubro de 1997.

Sexto.-En cumprimento do artigo 20.8º da Orde do
14 de outubro de 1997, comunícase que a cámara
hiperbárica instalada nas dependencias do Igafa
será de utilización exclusiva para a formación, con-
cretamente nas prácticas necesarias nos cursos para
a obtención de títulos, especialidades e módulos de
formación profesional en mergullo profesional e
extractivo, simulación de ambientes hiperbáricos,
realización das probas de acceso aos cursos e inves-
tigación, non estando operativa nin dispoñible para
o tratamento de accidentes de mergullo.

Santiago de Compostela, 29 de abril de 2010.

Susana Rodríguez Carballo
Directora xeral de Desenvolvemento Pesqueiro

III. OUTRAS DISPOSICIÓNS

CONSELLERÍA DE PRESIDENCIA,
ADMINISTRACIÓNS PÚBLICAS
E XUSTIZA

Resolución do 11 de maio de 2010, da
Secretaría Xeral da Consellería de Presi-
dencia, Administracións Públicas e Xusti-
za, pola que se dá publicidade aos conve-
nios de colaboración subscritos por esta
consellería no primeiro cuadrimestre do
ano 2010.

O artigo 11 da Lei 4/2006, do 30 de xuño, de trans-
parencia e boas prácticas na Administración pública
galega (DOG número 136, do 14 de xuño) impón a
cada consellería da Xunta de Galicia a obriga de
publicar no Diario Oficial de Galicia unha relación
dos convenios de colaboración subscritos no cuadri-
mestre anterior.

En consecuencia, e para dar cumprimento a esa
obriga,

DISPOÑO:

Artigo único.-Darlle publicidade á relación dos
convenios subscritos pola Consellería de Presiden-
cia, Administracións Públicas e Xustiza nos meses
de xaneiro, febreiro, marzo e abril do ano 2010, que
se incorpora como anexo a esta resolución.

Santiago de Compostela, 12 de maio de 2010.

Beatriz Cuiña Barja
Secretaria xeral da Consellería de Presidencia,

Administracións Públicas e Xustiza

ANEXO 
Convenios de colaboración subscritos pola Consellería de 

Presidencia, Administracións Públicas e Xustiza nos meses de 
xaneiro, febreiro, marzo e abril 

Convenio Importe (€) Data sinatura 

Convenio de colaboración entre a Consellería de Presidencia, 
Administracións Públicas e Xustiza e a Universidade de 
Santiago de Compostela para o financiamento do Programa de 
reeducación para maltratadores de xénero: plan de actuación 
na Comunidade Autónoma de Galicia. 

200.000 16-3-2010 

Convenio de colaboración en materia de formación continuada 
de xuíces e maxistrados entre o Consello Xeral do Poder 
Xudicial e a Xunta de Galicia para o ano 2010. 

48.731 29-3-2010 

Acordo polo que se modifican diversas cláusulas do convenio 
de colaboración entre a Consellería de Presidencia, 
Administracións Públicas e Xustiza e a Universidade de 
Santiago de Compostela para o financiamento do Programa de 
reeducación para maltratadores de xénero: plan de actuación 
na Comunidade Autónoma de Galicia, asinado o 16 de marzo 
de 2010. 

200.000 31-3-2010 

Convenio de colaboración entre a Xunta de Galicia e a 
Asociación de Xuristas Galegos en Madrid (Iurisgama) para a 
dotación dos premios Montero Ríos e Iurisgama. 

10.000 21-4-2010 

Convenio de colaboración entre a Xunta de Galicia, a través da 
Consellería de Presidencia, Administracións Públicas e 
Xustiza, e o Consello da Avogacía Galega para o 
funcionamento do Servizo de Orientación Xurídica. 

180.000 30-4-2010 

 


